
Жанабаева Сауле Абиловна,
№87 жалпы білім беретін мектептің 
қазақ тілі мен әдебиеті пәнінің мұғалімі,
 Алматы қаласы






«Қамбар батыр» жыры


Пәні: қазақ әдебиеті                           
Сыныбы: 9 «Ә» сыныбы
Сілтеме:      Интернет жүйесі ( білім беру сайттары)
Сабақтың мақсаты: Жаңа білімнің мәнін түсіну іс-әрекет әдіс-тәсілдерін ұйымдастыру.
Білімділік: батырлар жыры туралы және «Қамбар батыр» жыры жөнінде мағлұмат беру. Жырдың негізгі тақырыбы мен негізгі идеясын аша білуге дағдыландыру.    
Дамытушылығы: теориялық алған білімдерін, логикалық ойлау қабілеттерін, тілдік  шеберлігін дамытуға ықпал жасау.
Тәрбиелілігі: елін, туған жерін сүюге баулу;

Сабақтың түрі: жаңа сабақ
Сабақтың әдісі: проблемалы сұраулар, баяндау, insert стратегиясы т.б.
Сабақтың көрнекілігі: Интерактивті тақта, «Қамбар батыр», «Қобыланды батыр» «Ертарғын» жыры кітаптары, үлестірмелі материалдар: қималы қағаздар, Іnsert стратегиясы жұмысы. Мақал – мәтелдер, қазақ батырларының суреттері

Пәнаралық байланыс: тарих
Сабақтың барысы:
1. Ұйымдастыру кезеңі:
 Оқушылар үш топқа бөлініп отырады.  №1 топ  «Кіріспе бөлім»,  №2 «Негізгі  бөлім»
                                                                                 №3 «Қорытынды бөлім»
а) Оқушылармен амандасу, түгелдеу, оқу құралдарын тексеру, сыныптың тазалығына көңіл бөлу.  
ә) Көңіл-күйлерін сұрап, білу.
б) Жылысөз жанға жайлы, жақсы тілектер айту.
в) Оқушылардың зейінін сабаққа аудару.

Жаңа сабақ
Оқушылар үш топқа бөлініп отырды.    №1 топ «Ерлік тобы,                                  
                                                                    №2 «Елдік» тобы
                                                                    №3 «Батырлық » тобы
Сабаққа қызығушылығын ояту.
Өткенді пысықтау сұрақтары:  
   Мысалы: 1. «Батырлардың ойы мен арманы, ел мұңымен, халық тағдырымен ұштасып жатыр». Кімнің сөзі?
 2. Ауыз әдебиетінің қомақты да асыл мұрасы –– ( қандай туындылар?).................... (батырлар жыры)    
  3. ..............Батырлар жырына негіз болған тарихи оқиғаларды еске түсіріңдер? (Қалмақтар шапқыншылығы)
 4.   Батырлар жырының негізгі идеясын анықта?
Жауапты беруде 1, 2, 3 топ оқушылары белсенділік танытады.

Мұғалімнің іс-әрекеті:
«Ғажайып алаңы»
Батырлар жыры -- ауыз әдебиетінің асыл мұрасы. Оларда елін сыртқы жаулардан қорғау, елінің, халқының тәуелсіздігін сақтау мұраты басым.
Қазақтың батырлар жырларында тарихи оқиғалардың ізі жатыр. Батырлар елін сүйген, ата мекенін, ел намысын қорғау, елдігін сақтау үшін ата жауына қарсы жан қияр ерлікке барған, көзсіз батырлық, ерлік көрсеткен. Елі үшін жанын да аямаған сол батырларымыздың бейнесін көріп, еңселі елдің ерендерін мақтан етейік, үлгі алайық.
         Әрбір топқа жаңа сабаққа байланысты мәтін үлестіріліп беріледі. Мәтін бойынша дайын болған топтың бір мүшесі жауап береді.

№1 топ «Ерлік» тобының мәтін
     Ең алдымен, оның басты қаһарманы – батыр. Батырлар жырының барлығында ол әдеттен тыс жағдайда дүниеге келеді. Бір балаға зар болған ата-анасы оны Тәңірден тілеп алады. Ғайыптан туған ол жастайынан алып күштің иесі және тез ер жетеді. Алғашқы ерлігін өзіне жар таңдау сапарында, не сыртқы жаудан елді қорғау сәтінде көрсетеді.
            Батырлық дастандардағы Қобыланды, Тарғын, Алпамыс, Қамбар сияқты ерен ерлер бойынан осы қасиеттерді айқын танимыз.
             Қазақтың батырлар жырының көбі, Шоқан Уәлихановтың зерттеп, айтуынша, "Алтынорда дәуірлерінде болған тарихи адамдар туралы. Соған қарағанда XIV, XV—XVI ғасырларда болған тарихи оқиғалар баяндалған сияқты".
           Батырлық дастандарда батырлар тек ерен ерлігімен ғана емес, адамгершілік қасиеттерімен де, жан ізгілігімен де көрінген. Олардың ата-анасына, бауырларына деген мейірімінен, жарына деген адалдығынан, еліне деген сүйіспеншілігінен де  мұны айқын аңғарамыз.

                            №2 «Елдік» тобы
Білу теориясы:     Батыр еліне саяхат
«Қамбар батыр» жырының  ғалымдардың зерттеуі бойынша, 19 нұсқасы бар.
Жырдың мазмұнынан қысқаша мәлімет беру сәті
   Жырда Әзімбай бай Назым есімді сұлу қызына жар таңдатады. Бүкіл елге хабар бергізді.
Тоқсан үйлі тобыр мен Алпыс үйлі арғынды, ата-анасын аңшылықпен асырап жүрген, кедей Қамбар есімді батыр жігітке Назым қыздың есі кетіп, ғашық болуы, жар таңдауда ешкімді де таңдамағаны баяндалады. 
Қамбар Назымға көңіл бөлмеуге, жеке бастың қамынан гөрі, ел қамын ойлауды жөн көреді. Оның үстіне әлеуметтік жағынан да теңі емес, сондықтан да көңіл бөлгісі келмейді. 
Қалмақ ханы Қараман Назымды беруін сұрап, елшілікке Кемембет батырды жібереді.

Әзімбай қызын бермесе, елін шауып, жаулап алатынын хабарлайды. Еліне қауіп төнгенде көршілес ауылдағы Қамбар батырдан көмек сұрайды. Батыр елін қалмақ шапқыншылығынан қорғап, ерлік көрсетіп, Назымға үйленеді.

Кітаппен жұмыс;
Түсіну тапсырмалары:
Жырдағы өлең жолдарын дұрыс, бұрыстығын тез табу, түсінігін, ойларын жеткізу.
Қыз назым шықты бұраңдап,
Лақыл, маржан қойды басына ...
Он сегіз толған жасына
Кәмшат бөрік келісіп,

Бөтен туған бала едің,
Жұрқа тұлға болғандай.
Сол себептен сені тежеймін –

Талдау тапсырмалары: Мақал-мәтелдердің жалғасын табу, мәнін түсіндіру кезеңі.
1.   Ер қанаты ......
2.   .......  туса, ел ырысы, жаңбыр жауса жер ырысы.

Топтарға  проблемалы сауалдар үлестіру

1. Бөтен туған бала едің,              2. Ноғайлы елі Қамбар батырға елшілікке жіберген кісісі кім?
    Жұртқа тұлға болғандай.	                     
    Сол себептен сені тежеймін – 
    Кімнің сөзі?

3. Қамбар мінген тұлпар қалай аталады?
Осы ұсынылған стратегия бойынша үлестірмелі материал тарқатылып беріледі.
Жауаптарын жинап алу.
Ой қорыту
Топтармен Insert стратегиясы бойынша жазбаша жұмыс тапсырмасы 3 топқа үлестіріледі

	V
	                +
	          ?

	            Білеміз
	Білдік(біз үшін жаңа ақпарат)
	Білгіміз келеді


Білімді бекіту: Өтілген тақырыпқа байланысты бірнеше сұрақтар қоямын. Түсінбеген сұрақтарына жауап беремін.

1. Батырлар жыры әдебиеттің қай түріне жатады?
2. Қандай батырларды білесіңдер?
3. Батырлар жырының лиро-эпостық жырдан айырмашылықтары қандай?
4. Эпостық жыр деп қандай жырларды айтамыз?
5. Ерлікті бейбіт заманда жасауға бола ма?
6. Батырды ерлікке жеткізетін қандай құдірет?

Білімді бағалау: Оқушылырдың жауаптарына, сабаққа белсене қатысып отырғандарына қарай білімдері бағаланады.

Топта озық жауап берген оқушылар, яғни топ мүшелеріне ерекше ілтипат көрсетіледі. Атап өтіледі. Орындар белгіленеді. Бағалауға мұғалім және оқушылар атсалысады.
Үйге тапсырма:«Қамбар батыр» жырын оқу, реферат дайындау, жырдан үзіндіні жатқа білу.

Рефлексия: Сабақтан қандай әсер алдыңдар?
Кері байланыс:

Стикерлер үлестіріліп, беремін, әрбір оқушы өз пікірін жазып қалдырады.

